
"Jiron'i Jehovah ny fanahin'ny olona,

Itsilovana ny efitrefitra rehetra ao am-po."

(Ohabolana 20:27)

Aoka hotsaroantsika fa rehefa miray amin'Andriamanitra

indray ny fanahin'ny olona, ka tonga ny Fanahy Masina ka

mameno izany jiro izany, dia hazava izany jiro ao anatin'ny

olona izany ka hanazava ny ao anatiny manontolo. Tsy ao

anaty haizina intsony izy. Ankoatra izany, ny fanahy

nateraka indray dia lasa fantsona ahafahan'ny Fanahy

Masina mikoriana eto amin'ity tontolo ity. Hoy Jesosy:

“Izay mino Ahy, dia hisy onin'ny rano velona

hiboiboika avy ao an-kibony, araka ny

voalazan'ny Soratra Masina.” Ary ny Fanahy,

Izay efa horaisin'ny mino Azy no nolazainy

tamin'izany; fa ny Fanahy [Fanahy Masina]

tsy mbola nomena, satria Jesosy tsy mbola

niditra tamin'ny voninahiny”. (Jaona 7:38–39)

Taorian'ny nanomezana ny Fanahy Masina tamin'ny

andron'ny Pentekosta, ny fanahin'ny olona nohavaozina dia

lasa fantsona na fanambanin'ny renirano izay ahafahan'ny

onin'ny fiainana ara-panahy mikoriana eto amin'izao tontolo

izao. Fiovana mahagaga izany, satria taloha kelin’ny

nilazan’i Jesosy an’io voalaza etsy ambony io, dia nilaza i

Jesosy hoe: “Raha misy olona mangetaheta, aoka izy

hanatona Ahy ka hisotro” (and 37). Noho izany, io fiovan’ny

fahaterahana indray sy ny famenoana ny Fanahy Masina io

dia miteraka fiovana mahatalanjona—lehilahy iray izay

nangetaheta, izay tsy nanana ny ampy ho an’ny tenany

akory, dia lasa fantsona ahafahan’ny ranon’ny fiainana ara-

panahy mikoriana mankany amin’ny tontolo sahirana.

manodidina azy.

Misaotra Anao, Tompo ô, fa nampiray ahy Ianao.

Manambara aho fa ho fantsona iray izay amin’ny alalan’ny

Fanahy Masina sy ny ranon’ny fiainana ara-panahy

Tafaray amin’Andriamanitra aho ary
tonga fanahy iray aminy.

mikoriana hankany amin’ny tontolo sahirana tsirairay aho.

Manambara aho fa miray amin’Andriamanitra aho ary tonga

iray ao amin’ny fanahy miaraka Aminy, amin’ny anaran’i

Jesosy Kristy, Amena.

"Araka ny lamina
napetrak'Andriamanitra,
ny fanambadiana dia
fifanekena izay

mametraka ny ain'ny
andaniny ho an'ny hafa
avy eo miaina fiainam-
baovao ao amin'ny iray

hafa."
Dries Du Plessis

